
  

 

  

 БАСПАСӨЗ МӘЛІМДЕМЕСІ 
 

Алматы қаласы 2026 жылғы 15 қазан 

 

KASE, ReportiX және PKF ынтымақтастық туралы 
үшжақты меморандумға қол қойды 

 

"Қазақстан қор биржасы" АҚ (бұдан әрі – KASE, Биржа), "ReportiX" технологиялық 
компаниясы және "PKF Tax & Legal Kazakhstan" консалтингтік фирмасы (бұдан әрі – PKF) 
ынтымақтастық туралы үшжақты Меморандум жасасты. 

Құжат тараптардың өзара іс-қимылының негізгі бағыттарын айқындайды, оның ішінде биржа 
мүшелерінің, эмитенттер мен жеке инвесторлардың цифрлық активтерге салық салу саласындағы 
хабардарлығын арттыруды, сондай-ақ қор, мерзімді және басқа да нарықтарда салық салу 
мәселелері бойынша бірлесіп қызмет көрсету мүмкіндігін пысықтауды көздейді. 

Ынтымақтастық KASE-нің биржалық инфрақұрылымын, инвесторлар үшін салықтық 
есептілікті автоматтандыруға арналған ReportiX SaaS-платформасының мүмкіндіктерін және PKF 
компаниясының салықтық, заңгерлік консалтинг пен комплаенс саласындағы сарапшылық әлеуетін 
біріктіруге бағытталған. 

"Цифрлық активтер мен күрделі қаржы құралдары нарығының дамуы инвесторлар мен 
эмитенттердің салық салу саласындағы түсінікті шешімдерге деген сұранысын қалыптастырады. 
Биржалық инфрақұрылым, консалтингтік тәжірибе және технологиялық шешімдер саласындағы 
құзыреттерді біріктіру сапалы салықтық практиканы қалыптастыруға және нарық қатысушылары үшін 
қолайлы сервистерді әзірлеу мүмкіндігін пысықтауға мүмкіндік береді", – деді KASE Басқармасының 
төрағасы Әділ Мұхамеджанов. 

"Салық – инвестициялау процесінің бір бөлігі, ол адамдардың капитал нарығына қатысуына 
кедергі болмауға тиіс. ReportiX мыңдаған инвесторға бірнеше батырманың көмегімен декларация 
дайындауға көмектесті. Ал KASE-мен және PKF-пен серіктестік келесі қадамды жасауға мүмкіндік 
береді: салықтық есептілікті әркімге түсінікті әрі қолжетімді ету үшін биржалық инфрақұрылымды, 
технологияны және сарапшылық тәжірибені біріктіру", – деп толықтырды ReportiX компаниясының 
басшысы Александр Дронин. 

"Инвестицияға салық салу қаржы нарықтарына қатысуға кедергі болмауға тиіс. Біз өз 
міндетімізді PKF компаниясының салық салу саласындағы кәсіби сарапшылық тәжірибесін 
серіктестеріміздің технологиялық мүмкіндіктерімен біріктіруден, салықтық міндеттемелерді 
орындауды жеңілдетуден және нарық қатысушылары үшін салықтық тәуекелді төмендетуден 
көреміз. KASE және ReportiX компанияларымен ынтымақтастық осы бағыттағы маңызды қадам 
болатынына сенімдіміз", – деп атап өтті PKF компаниясының аға серіктесі Семен Бережной. 

Меморандум аясында тараптар бірлескен ақпараттық-білім беру бастамаларын іске 
асыруды және биржа мүшелеріне, эмитенттер мен инвесторларға арналған сараптамалық 
материалдарды дайындауды жоспарлап отыр. 

Анықтама үшін: 

"Қазақстан қор биржасы" АҚ (KASE) – Орта Азия өңіріндегі жетекші қор биржасы. KASE 

бағалы қағаздармен жасалған сауда-саттық көлемі жөнінен ТМД биржалары арасында екінші 
орында және акция нарығын капиталдандыру көлемі жөнінен FEAS биржалары арасында бесінші 
орында (2024 жылдың қорытындысы бойынша). Ол – корпоративтік және мемлекеттік бағалы 
қағаздар, халықаралық қаржы ұйымдарының облигациялары, шетел валютасы, ақша нарығындағы 



репо және своп  операциялары, сондай-ақ туынды құралдар үшін әмбебап сауда-саттық алаңы. 
KASE – Халықаралық биржалар федерациясының (WFE), Еуро-Азия қор биржалары 
федерациясының (FEAS) және басқа да халықаралық және отандық кәсіби бірлестіктердің мүшесі, 
сондай-ақ БҰҰ-ның "Қор биржалары орнықты даму үшін" бастамасына қатысушы. 

ReportiX – Қазақстанның технологиялық компаниясы ("ReportiX" ЖШС), қор және 
криптовалюта нарықтарындағы инвесторлар үшін салықтық есептілікті автоматты түрде дайындауға 
арналған SaaS-платформаны әзірлеуші. Платформа салық декларациясымен жұмыс істеудің толық 
циклін қамтамасыз етеді: кез келген форматтағы брокерлік есептерді автоматты түрде талдау, 
қолданылатын жеңілдіктер мен түзетулерді ескере отырып, жеке табыс салығын есептеу, бірнеше 
брокердің деректерін біріктіру, белгіленген нысандар бойынша декларацияларды қалыптастыру 
және оларды салық органдарына жіберу. ReportiX цифрлық активтер бойынша салықтық 
міндеттемелерді есептеу модульдерін және салық агентінің функцияларын орындауға арналған 
шешімдерді дамытып келеді. Платформа Қазақстанның жетекші брокерлерімен және Smart Bridge 
жүйесімен интеграцияланған. 

"PKF Tax & Legal Kazakhstan" ЖШС – PKF Global халықаралық желісіне (PKF International 

Limited ұйымына мүше фирмалар желісі) кіретін қазақстандық консалтингтік компания. PKF салықтық 
және заңгерлік кеңес беру, салықтық комплаенс, трансферттік баға белгілеу, бухгалтерлік есеп пен 
кадрлық сүйемелдеу, сондай-ақ бағалы қағаздармен, туынды қаржы құралдарымен және цифрлық 
активтермен операцияларды қоса алғанда, қаржы нарығындағы операцияларға салық салу 
мәселелері бойынша кеңес беру қызметтерін көрсетеді. 

 

Қосымша ақпарат: +7 (727) 237 5342, pr@kase.kz. 


